Namminersorlutik Oqartussat
Qitiusumik inuussutissarsiutinullu  ilinniarfinni ilinniartitsisut ilinniartitseriaatsinik ilinniartitaanerat
KISII – Ilinniartitaanerup aaqqissuussaanera
	Marts 2017
	

Aaqqissuussaaneq  nalunaarut nr. 6, juunip 5-a 2013-meersoq tunngavigalugu aalajangiunneqartoq
Ilinniartitaaneq inuussutissarsiutinik ilinniarfinni allanilu inuusuttut ilinniarfiini ilinniartitsisunut naatsorsuussaavoq.
Aaqqissuussaaneq januari 2013-miit aallarnerfeqarpoq
Septemberip 19-ani 2014 iluarsisaq 
Oktoberip 13-ani 2015 naqqitaq
		13. oktober 2015 naqqitaq

Imaa
1. Saqqaa
2. Ilinniartitaanerup annertussusaa
3. Ilinniartitaanerup ilusaa
4. Ilinniartitaanerup siunertaa
5. Ilikkagassat siunnerfiusut
6. Inuussutissarsiutinut sammiveqartunik pædagogikkitigut suleriaatsit
7. Immikkoortut ataasiakkaat qulequtaat
8. Immikkoortoq A
9. Immikkoortoq B
10. Immikkoortoq C
11. Immikkoortoq D
12. Immikkoortoq E
13. Immikkoortoq F, naggataat
14. Misilitsinneq


Ilinniartitaanerup annertussusaa
Ilinniartitaaneq 60 ects pointinik annertussuseqarpoq nalinginnaasumillu ukiut marluk iluanni ingerlanneqartussaalluni. Etcs point ataaseq nunat tamalaat akornanni isumaqatigiissut naapertorlugu nal. ak. 27-t missaannik naleqarpoq. Ima paasillugu nal. ak. 1620 miss. Ilinniartitaaneq paarlakaattumik ingerlataqarluni ilinniartitaaneruvoq, atuagarsornermik ingerlataqarneq aamma sungiusaammik sulinermik ingerlataqarneq annertoqatigiillutik paarlakaattarlutik.


Sungiusaammik sulinertai pingasuupput assigiinngitsut:
· Ilinniagaqartup siunnersorteqallattaarluni nammineq ilinniartitsinera nal. ak. 840 miss.
· Alaatsinaalluni sungiusaammik sulineq, ilinniagaqartoq siunnersortip ilinniartitseriaasianik alaatsinaanneq, oqaloqatigiinnernik imaqartoq nal. ak. 48
· Ilinniagaqartup ilinniartitsisuuffigisaani ilinniartitseriaatsimik ilikkartitsisinnaanermillu siunnersorneqarneq, nal. ak. 80.
Atuagarsorneq: 
· Pikkorissariarnerit tallimat A – E
· Pikkorissariarnerit akornini A-B, B-C, C-D, D-E ataqatigiissitsisussanik suliakkiissutinik suliaqarneq
· Immikkoortoq naggataarut F
· Immikkkoortut sioqqullugit (F minillugu) tamani piareersaatitut suliakkiutit
· Misilitsinnerup ingerlanneqarnera
· Namminersorluni atuagarsornikkut ilisimatusarneq



Ilinniartitaanerup immikkoortuisa piffissalersorneqarnissaannut siunnersuut
Kisitsisit nalunaaquttat akunnerinik ersiutaapput soorlu kisitsit 1 tassaalluni 60-nik minutsilik, taamaattumik ilinniartitsiviit (lektionstal) allanngortinneqartassapput ima: 4 lektioner á 45 min. = 3 klokketimer.
Ima agguataarisoqarsinnaavoq:
	
	
	Siunnersuisorlu oqaloqatigiinnerit 
	Tiimit immikkoortuni katillugit

	Alaatsinaanneq
	Akunnerit 36
	Akunnerit 12
	Akunnerit 48

	Siunnersortimik malinnaavigineqarneq
	Akunnerit 60
	Akunnerit 20
	Akunnerit 80

	Nammineq ilinniartitsineq
	Akunnerit 800
	Akunnerit 40
	Akunnerit 840

	Modul A-mut piareersarneq
	Akunnerit 14
	
	Akunnerit 14

	Modul B-mut piareersarneq
	Akunnerit 16
	
	Akunnerit 16

	Modul C-mut piareersarneq
	Akunnerit 16
	
	Akunnerit 16

	Modul D-mut piareersarneq
	Akunnerit 16
	
	Akunnerit 16

	Modul E-mut piareersarneq
	Akunnerit 16
	
	Akunnerit 16

	Pikkorissarneq Modul A
	Akunnerit 54
	
	Akunnerit 54

	Pikkorissarneq Modul B
	Akunnerit 54
	
	Akunnerit 54

	Pikkorissarneq Modul C
	Akunnerit 54
	
	Akunnerit 54

	Pikkorissarneq Modul D
	Akunnerit 54
	
	Akunnerit 54

	Pikkorissarneq Modul E
	Akunnerit 54
	
	Akunnerit 54

	B-mut suliakkiutit
	Akunnerit 32
	
	Akunnerit 32

	C-mut suliakkiutit
	Akunnerit 32
	
	Akunnerit 32

	D-mut suliakkiutit
	Akunnerit 32
	
	Akunnerit 32

	E-mut suliakkiutit
	Akunnerit 32
	
	Akunnerit 32

	Immikkoortoq F
	Akunnerit 40
	
	Akunnerit 40

	Misilitsinneq
	Akunnerit 16
	
	Akunnerit 16

	
	
	
	

	
	
	
	Katillugit 1500



Taakku saniatigut ilinniagaqartoq nammineq ilassutitut suliffigissavai nal. akunnerit 120-t, soorlu sungiusaasut aqutsisuanik, siunnersortimik suleqatigiinnilluunniit ataatsimeeqatigiinnissamut oqaloqatigiinnissanulluunniit piareersarnernut.
Nalinginnaasumik ukiup siulliup iluani ilinniartitsinernik alaatsinaanneq siunnersorteqarlunilu ilinniartitsineq naammassineqarsinnaanerat naatsorsuutigineqarpoq.  Nammineq ilinniartitsisuuffinni siunnersorneqarneq piffissami Modul A-miit Modul F-ip siunera tikillugu ingerlanneqassaaq. 


Ilinniartitaanerup  aaqqissuussaanera
Ilinniartitaaneq paarlakaattumik ingerlataqarluni ilinniartitaaneruvoq, nammineq ilinniartitsinermik ingerlataqarneq,  siunnersorneqarnermik ingerlataqarneq, inuussutissarsiornermik sammiveqartunik ilinniartitseriaatsinik ilisimatusarnermik aammalu atuagarsornermik ingerlataqarneq paarlakaattarlutik.
Ilinniartitaaneq 6-nik immikkoortortaqarpoq.
Siulliit tallimat ukuninnga aqqusaagassaqarpoq:
· Pikkorissarneq, nalinginnaasumik nal. ak. 54-nik sivisussusilik
· Pikkorissariarnissamut piareersaatitut sungiusaatissatut ilinniartitsinissanik piareersaatit
· Sulinerup pikkorissariarfiullu akunnerani suliakkiutinik suliaqarneq
· Sungiusaatigalugu nammineq ilinniartitsinerit, alaatsinaanneq siunnersorneqaatigaluni ilinniartitsinerit
· Immikkoortut arfinilissaat naggataarummik suliaqarfiuvoq
Taakku saniatigut ilisimatusarluni atuarneq ataatsimiinnernullu piareersaatit naatsorsuutigineqassapput.

Ilinniartitaanerup nalaani sungiusarnerup immikkoortuaniippat atuagarsornerullunniit nalaaniippat ilinniagaqartoq siunnersorteqartuassaaq, ataatsimik arlalinnilluunniit. Ilinniarfiit sungiusaasunik toqqaasassapput, KISII ilinniartitsisunik atuagarsornermullu siunnersortissanik toqqaasassalluni.
Pikkorissareernerit kingorna ilinniartitaanerup immikkoortuisa ataqatigiissinneqarnissaannik siunertalinnik suliakkiutinik sisamaasunik naammassisaqartassapput.
Taamatullu aamma sulinerup nalaani sungiusarnermi atuagarsornertaanilu namminersorluni ilisimatusarneq ingerlanneqartussaalluni.

Immikkoortup siuliani  suliat immikkoortumut tullianut ingerlaqqinnginnermi naammassineqarlutillu akuerineqaqqaartussaapput.


Ilinniartitaanerup siunertaa
Ilinniagaqartumut siunniussat:
· Inuussutissarsiutitigut sammiveqartumik ilinniartitaanermi misiliinikkut atuagarsornikkullu sulinissamut piareernissaq
· Inuttut sulinermullu ineriartussasoq
· Nammineq inuussutissarsiutitigut suliaqarfiusutigullu sammisaqarfigisami iluani ilinniartitaanernilu assingusuni piginnaasatigut assigiinngitsunik ilinniartitsisutut piumasaqaatitigut ineriartornissaq 
· Ilinniarfiup ineriartorfigisinnaasaanut tunngasunik suleqatiginninnissamut ineriartorneq
· Inuussutissarsiutitigut sammiveqartunik  ilinniartitseriaatsimik ilinniaqqinnissamut ilinniagaqaqqinnissamullu tunngavissanik angusaqarneq.
Ilikkagassat

Ilisimasassat
· Inuussutissarsiutinut sammiveqartumik pædagogikkip immikkuullarissusaanik ilisarnaataanillu ilisimasaqarlualernissaq.
Piginnaasat
· Inuussutissarsiutinut sammitinneqartumik  pædagogikki atorlugu ingerlatassanik pilersaarusiorsinnaaneq, aaqqissuussisinnaaneq, ilinniartitsiffiusunik eqqarsaatersorsinnaaneq naliliisinnaanerlu. 

Isumaliortaatsikkut
· Ilinniarfinni sungiusarfinnilu ilinniartut  ilinniarnissaannut kajumissaarinikkut soqutiginnilersitsinissaq.
Piginnaanerit
1. Inuussutissarsiutinut sammiveqartumik susassanut piginnaasaqarnerup ilinniagaqartup ilinniarnermigut sungiusarnermigullu ilinniartitsisussatut sulinissamut ineriartornissaa.
2. Ilinniartitsinissamut isumaliortaatsinik pædagogikkimillu eqqarsarluarsinnaaneq:  Ilinniartunut aammalu najoqqutareqqusanut naleqquttunik ilinniartitsinissamut, sammisassanillu pilersaarusiornermut, ingerlatsinissamut, naliliinernut tunngavilersuinermullu piginnaasaqarneq.
3. Psykologiskimik kulturillu tunuliaqutaannik ilisimasatigut piginnaaneqarneq, tassaasoq ilinniartut  kinaassusaannik kulturikkullu immikkuullarissusaannik ataqqinnilluni ilikkarfiusunik sammisanik pilersitsisinnaaneq.
4. Inooqataanermik, aaqqissuussinermik suleqatiginninnermillu piginnaasaqarneq, ilinniartut ilinniagaqarnermut akisussaaqataanermik misigitilernissaannut kikkunnut susassaqartunut tamanut oqaloqatiginnissinnaallunilu attaveqarluarsinnaaneq, soorlu suleqatinut, pisortanut allanullu inuussutissarsiutitigut ilinniarfinni sulisuusunut.
5. Attaveqaqatigiinnermut piginnaaneqarneq, inuiaqatigiit arlariinnik oqaatsinik atuiffigisaanni oqaluttariarsornikkut allattariarsornikkullu piginnaasat, ilaallunilu ilinniartitsisutut qarasaasianik atuilluni sulineq.
6. Suliffimmi susassanut isumaliorluaqqissaarnissamik  piginnaaneqarneq, nammineq inuttut aammalu inuiaqatigiinni naleqartitanik eqqarsaatersorsinnaaneq, soorlu immikkut silamik, nunap pissussaanik, avatangiisit kulturimillu pisut eqqarsaatinik pilersitsisut.
7. Ilinniarnissamut allanngueqataanissamullu piginnaaneqarneq, pædagogiskimik ilinniarfissaqqissuliornikkut ilinniartitaanernik ilinniartitsiffiusunillu ineriartortitsiuarneq, soorlu suleriutsinik nutaanut malinnaaneq, allanilluunniit inuussutissarsiornermi pissutsinik ineriartortunut malinnaanikkut atuartitsivimmi ilinniagassanngortitsisinnaaneq.


Inuussutissarsiutinut sammiveqartumik pædagogik najoqqutaralugu suleriutsit
Ilinniartitaanerup tunngavigaa ilinniartitsilluni sulineq, sungiusarfiup nalaaniinnaanngitsoq kisiannili aamma atuagarsorluni pikkorissarfinni. Taamaattumik sungiusarluni ilinniartitsinerit pingaartinneqassapput oqalugiarnikkut ilikkagassat tunulliullugit, salliullugilli misileraanikkut periutsit. Kiisalu immikkoortoq A-miit immikkortoq E-mut sammisat imaqqortusiartortussaapput:
· Ilinniartitsinernik misiliinerit
· Ilinniartitseriaatsinik alaatsinaanneq
· Pisimasuutitanik aallaaveqarluni eqqartuineq (cases)
· Ilinniartut inuusuttuusut ilisarnaataat
· Ilikkagassanik atuarneq allannerlu
· Qarasaasiat atorlugit attaveqaqatigiinneq, soorlu ilinniartitsinernik imal. oqaloqatigiinnernik naliliinermillu tunngasunik
· Isummat aporaattut aallaavigalugit iliuusissanik isumaliutinik suliaqarneq
· Inuussutissarsiornermik qitiutitsilluni ilisimasassarsiorneq
· Inuussutissarsiummik ilisarititsineq
· Peqataasut suleqatigiillutik suliaqarnerat
· Ilinniagaqartup namminerlu suliffimmini suleqatinik suleqateqarluni suliaqarneq
· Ilinniarfiup sungiusarfiullu suleqatigiissutaat
· Ilinniartitsinissamut isumaliutersuutit
· Case atorlugu ilinniartitsineq
· Ilinniartitseriaaseq Projekt 
· Pissutsit piviusut ilinniartitsissutigineri illuatungaanili atuagarsornikkut paasisat sullivimmi sungiusarnissaannik piareersaateqarneq 
· Misileraaneq ineriartornerlu
· Pædagogikki inuussutissarsiutinut sammiveqartoq aallaavigalugu ilisserusiorneq
· Misileraaffiit
· Suliamut tunngatillugu susassanik pisuusaartitsinerit imaqqortusiartuaartut
· Inuussutissarsiornermik ilinniartitaanerni sammineqarsinnaasut, assersuutigalugit: Sulisoq innuttaasorlu, eqqumiitsuliorneq assassornerlu, sannaviliorneq.


Immikkoortut qulequttakkaarlugit
· Modul A
· Ilinniartitsisoq, ilikkagaqarneq, ilinniartitsineq
· Periutsit, isummatigut tunngavilersuutit, ilinniartitsineq ineriartorfiusoq
· Modul B
· Ilinniartoq
· Ilikkariartornerit
· Ilisimasassatigut paasinnittaatsit
· Naliliiniarnerni pædagogiskimik ajornartorsiutit
· Modul C
· Fagi/imaa
· Ilinniartitsinissamut piareersarnermut isumaliortaatsit
· Ilinniartitsinissamut piareersarneq
· Modul D
· Inuiaqatigiit inuussutissarsiutillu
· Inuiaqatigiinni inooqatigeeriaatsit pædagogikkilu
· Modul E
· Perorsarsimassuseq, ilinniartitaaneq, pædagogikkimi atuagarsorneq
· Ilinniartitaanernik paasinnittaatsit, ilinniartitaanernik pilersaarusiorneq, nunap iluani aamma silarsuarmioqatitsinni
· Modul F
· Soraarummeerutissamik suliaqarneq

Immikkoortuni qulequtakkaarineq
Qulaani allassimasutut qulequttat modulinut immikkoortitaarnerat tulleriiaarnerallu maleqqissaarnissaat naatsorsuutigineqanngilaq. Ilinniartitaaneq una qipioraartumik pissuseqarpoq (didaktisk spiralprincip). Ima paasineqarsinnaasoq qulequtaq modulit arlaanni sammineqartoq kingorna imaqqortunerusumik  nanginneqarsinaalluni. Assersuutigalugu: Modul B-mi ” ilikkariartornerit /læreprocesser” kingorna Modul C,  D aamma E-milu  sammivinnut arlaqarnerusunik akullugu nangeqqinneqartussaassaaq.
Modulit A-miit F-mut tamarmik immikkut 10-nik etcs pointinik naleqarput: Pikkorissariarnerit, suliakkiutit ataqatigiilersitsisussat, ilinniartitsinermik sungiusarnerit, sungiusaammik sulineq, namminersorluni atuagarsorneq, nammineq ilinniartitsinerit, siunnersorneqarneq misilitsinnerlu.
Modulimut tullermut ingerlaqqissagaanni modulimi suliat ataqatigiilersitsillutillu suliakkiutit naammaginartumik suliarineqarsimassapput.




Modul A
Ilinniartitsisoq, ilikkagaqarneq, ilinniartitsineq
· Periutsit, isummatigut tunngavilersuutit, ilinniartitsineq ineriartorfiusoq

Ilikkagassatut anguniakkat
Ilisimasassat
· Inuussutissarsiutinut sammiveqartumik periutsinut issuagassanullu annertusiartortumik ilisimasaqalerneq
· Inuussutissarsiutitigut ilinniartitaanermi pædagogikki aallaavigalugu ulluinnarni  ilinniartitsinermik aqutsinernik atuagarsornikkut ilisimasaqalerneq
Pikkoriffigisassat
· Nammineq allallu ilinniartitsinerat alaatsinaassinnaallugit misissueqqissaarfigisinnaanissaat
· Taksonomi-t assigiinngissusaannik takunnissinnaallunilu atuisinnaaneq
· Piviusorpalaartitsilluni ilinniartitsinernut piareersaasinnaaneq, ingerlatsisinnaaneq naliliisinnaanerlu 
Piginnaasaqarfigisassat
· Anguniakkanut periutsinullu ilikkakkanik sanilliussilluni eqqarsaatersorsinnaaneq
· Peqataasut suleqatillu peqatigalugit nammineq inuussutissarsiutinut sammiveqartumik pædagogikkeqariartuaarnissaq
· Nalunaaquttap akunnerini  arlalialunni ilinniartitsiffiit assigiinngiiaartumik ingerlatsiffiusut piareersarlugillu ingerlassinnaanissaat
Imaa
· Ilinniartitsinernik alaatsinaanneq
· Anguniagassaliorneq, taksonomier
· Ilinniartitsivimmi pisunik aqutsineq
· Ilinniartitseriaatsit tunngavilersuutaallu
· Ilikkagassaasoq ataasiusoq aallaavigalugu ilinniartut apeqqutaatillugit assigiinngitsumik sammisaqartitsilluni ilinniartitsisinnaaneq
· Inuup periusai psykologiskiusut
Naliliineq 
· Modul B-mut ingerlaqqinnissaq siunertaralugu ataqatigiilersitsisussanik suliakkiutinik sisamanik akuerisassanik suliaqarneq
· Modul B-mut ilinniartitsiffissanik marlunnik piareersaateqarneq


Modul B
Ilinniartoq inuussutissarsiutitigut ilinniartinneqartoq
· Ilinniartoq, ilikkagaqarneq, ilinniartitsineq
· Ilikkariartornerit
· Ilisimasassatigut paasinnittaatsit
· Naliliiniarnerni pædagogiskimik ajornartorsiutit

Ilikkagassatut anguniakkat
Ilisimasassat
· Ilinniartut nalinginnaasumik tunuliaqutaannik ilisimasaqarneq, tassunga atatillugu inunnguuseralugu oqaatsit, aappaattut oqaatsit atukkat, allamiullu oqaasii
· Kajumilersitsisinnaanermik atuagarsornikkut ilisimasaqarneq
· Silaqassuseq pillugu atuagarsornikkut ilisimasassat
Pikkoriffigisassat
· Kajumissaareriaatsinik assigiinngitsunik atuisinnaaneq
· Ilinniartup oqaatsitigut piginnaasai naapertorlugit ilinniartitsinermi imarisamik periutsinillu allanngorartitsisinnaaneq
· Silassorissutsinut isumaliuutinut assigiinngitsuusunik ilisarinnissinnaaneq immikkoortitsisinnaanerlu
Piginnaasaqarfigisassat
· Imminut ilinniartitsisutut takusinnaaneq ineriartorsinnaanerlu
· Inuussutissarsiutinut sammiveqartumik pædagogikkeqarnermi ilikkariaatsit ilisimasaqarfigisassallugit, ineriartortissallugit atorsinnaassallugillu
· Ilinniartut inunnguuseralugu oqaasii aappaattullu oqaaseqarnerini ajornartorsiutit pinngorsinnaasut aallaavigalugit init ilinniartitsiviit naleqquttut toqqarsinnaallugit atorsinnaallugillu
Imaa
· Sulinermut ilinniarnissamulluunniit kajumissuseq
· Atuagarsorluni silassorissuseq pillugu isumaliutit
· Ilinniariaatsit, inillu ilinniarfiit
· Pædagogikkimi psykologiimilu atuagarsornikkut ilisimasassat
Naliliineq 
•	Modul C-mut ingerlaqqinnissaq siunertaralugu ataqatigiilersitsisussanik suliakkiutinik sisamanik akuerisassanik suliaqarneq
•	Modul C-mut ilinniartitsiffissanik marlunnik piareersaateqarneq
Modul C
Inuussutissarsiutinut sammiveqartumik pædagogikkip imaa, fagit ilinniartitaanerullu imaa
· Fag/imaa
· Ilinniartitsinissamut piareersarnermut isumaliortaatsit
· Ilinniartitsinissamut piareersarneq
Ilikkagassatut anguniakkat
Ilisimasassat
· Ilinniartitsinerup immikkoortitaarnera
· Qulequttat sammisassat tulleriiaarneri (ilinniartitsinerup imai)
· Ilinniartitsinissamut piareersarnerup tunngavippiai
· Nalileeriaatsit 
Pikkoriffigisassat
· Ilinniartitsinermi immikkoortitseriaatsinik ilisarinnissinnaaneq
· Ataatsikkut imassaqartitsivallaarneq pillugu ilisimasassat ilisarisinnaallugit immikkoortissinnaallugillu
Piginnaasaqarfigisassat
· Inuussutissarsiornermi sammiviini qulequttat ileqqorisallu najoqqutaralugit toqqaariaatsinik atuisinnaaneq tulluarsaasinnaanerlu
Imaa
· Ilinniartitsinissamut piareersarnermut isumaliortaatsit tunngavii
· Imassanik toqqaanermut najoqqutassat
· Perorsarsimassutsit assigiinngitsut: Formal – material – kategorial dannelse, den dobbelte åbnning
Naliliineq 
· Modul D-mut ingerlaqqinnissaq siunertaralugu ataqatigiilersitsisussanik suliakkiutinik sisamanik akuerisassanik suliaqarneq
· Modul D-mut ilinniartitsiffissanik marlunnik piareersaateqarneq


Modul D
Inuiaqatigiit inuussutissarsiutillu
· Pædagogik aamma sociologi
· Ilinniartitaanermik pilersaarusiorneq
Ilikkagassatut anguniakkat
Ilisimasassat
· Sociologisk lagdeling pillugu
· Inooqatigiinnerup sunniutai
· Ilinniartitaaneq suiaassuserlu
· Fagi ilinniartitsinissamullu piareersaatinut isumaliortaatsit
Pikkoriffigisassat
· Pædagogikkip sociologiillu silarsuaanni ilutsit ilisarisinnaallugit
Piginnaasaqarfigisassat
· Ilinniartut suliaminnut tulluusimaarnissaannut ineriartortitsinissaq sakkortusaanissarlu
· Suliassat suusut inuussutissarsiortullu pisariaqartitaat aallavigalugit ilinniagassatut anguniagassanik ineriartortitsinissaq
· Ilinniarfiup sungiusarfittullu suliffiup akornanni suleqatigiinnermi peqataallunilu ineriartortitsineq
· Inuussutissarsiornermi ilinniarfinni inuussutissarsiortunilu ileqqorissaanngitsoornerit misissuiffigisinnaallugit naliliivigisinnaallugillu
Imaa
· Inuussutissarsiortut suleriaasiat ilinniariaatsillu
· Mesterimi ilinniartuunerup ilisarnaatai
· Assassorluni sulineq ullutsinnut naleqquttoq
· Suliassani ileqqorissaarneq
· Assigiinngitsut suleqatigiinnerat, soorlu sanasoq qarmaasorlu
· Ilinniarfiit ileqqui aamma suliffiit ileqqui


Naliliineq 
· Modul E-mut ingerlaqqinnissaq siunertaralugu ataqatigiilersitsisussanik suliakkiutinik sisamanik akuerisassanik suliaqarneq 
· Modul E-mut ilinniartitsiffissanik marlunnik piareersaateqarneq
Modul E
Perorsarsimassuseq ilinniartitaanerlu
· Pædagogikkimi ilisimasassat naleqartitallu
· Ilinniartitaanernik paasinnittaatsit, ilinniartitaanernik pilersaarusiorneq, nunap iluani aamma silarsuarmioqatitsinni
Modul E
Piginnaasaqarfiit
· Perorsarsimassuseq pillugu angusassaliorsinnaaneq, perorsarsimassusermik naleqartitanillu takorluukkanik takunnissinnaaneq
· Nungusaataanngitsumik tunngaveqartumik inuussutissarsiummik pilersitseqataanissamut ineriartortitseqataaneq, tassungalu atasumik misileraanikkut ineriartortitsinermut  peqataaneq
· Nunatta inuussutissarsiutitigut inuiaqatigiittullu ineriartorneranut isornartorsiuerpalaaginnarani aamma inerisaaqataanermik pissuseqarnissaq

Imaa
· Perorsarsimassuseq pillugu isumaliutit
· Inuussutissarsiutit perorsarsimassuserlu
· Kategorial dannelse aamma  dobbelt åbning
· Nutaamik paasisimasaqalerneq inuussutissarsiutillu
· Ilinniartumi naleqartitaasunik ersersinneqartut
· Kulturi pillugu isumaliutit

Naliliineq
· Najuuttarneq sullerinnerlu KISII-mi ilinniartitsisup nalilissavaa

· 

Modul F
Soraarummeerluni sulineq
Peqataasoq suliffimmini nal. akunneri 40-ni sulinngiffeqarnermini soraarummeerutissani suliarissavaa. Modul F suliffigisami ingerlanneqassaaq.
Ilikkagassat
Ilisimasassat
· Inuussutissarsiutinut sammiveqartumik pædagogikkimi atuagarsorluni isumaliutersuutit ulluinnarnilu pissutsinut piviusunik akoorinissamut ilisimasaqalerneq paasinninnerlu
· Inuussutissarsiutinut sammiveqartumik pædagogikkimik atuineq ineriartortitsinermillu  naliliisinnaallunilu eqqarsaatersorsinnaaneq
Pikkoriffigisassat
· Inuussutissarsiutinut sammiveqartumik pædagogikki aallaavigalugu allattariarsorneq (soraarummeerummik allanneq)
Piginnaaneqarfigisassat
· Inuussutissarsiutinut sammiveqartumik pædagogikkimi isumaliutinik periutsinillu ilisimasaqarluarluni ineriartortitsinissamut piginnaaneqalerneq
Imaa
· Peqataasoq namminersorluni quppernerit ikinnerpaamik 10-t amerlanerpaamillu 15-t  allaaserinnissaaq (qup. ataaseq naqinnerit 2100). Taassuma saniatigut qarasaasiaq atorlugu allaaserisami problemformulering, naliliineq pissutsinullu allanut sanilliussinertaa paasinarsaalluni PowerPoint Show atorlugu naatsumik sarsuatitaliussaaq – assit 12 miss.  Ilinniarfimmi ataatsimi peqataasut arlariiuppata suliaq ataatsimoorussinnaavaat – amerlanerpaamik pingasuullutik. Taamaliorniaraannilu peqataasoq ataatsimik ilaneqaraangat quppernerit 5-nik ilasassapput.
Immikkut takuuk misilitsinnermut ilitsersuut.
Naliliineq
· Suliaq inuussutissarsiutinut sammiveqartumik pædagogikkimik imaqassaaq, taamatullu paasissutissat katersat, naliliineq sanilliussinerlu. Allaaserisaq powerpoint show-imik tapertaqartussaavoq imarissallugit: problemformulering, naliliineq sanilliussinerlu. 
Suliaq taanna misilitsinnermi naliliivigisassat allat: diasshow, videoliaq, namminineq atuartitsinissamut pilersaarusiaq, isumaliutigisat atuartitsinerullu ataatsimut naliliivigineqarneranni ilaassaaq misilitsissutigineqartullu tamaasa ataatsikkut nalilerneqassallutik arlannaaluunniit naleqarnerunani. GGS najoqqutaralugu naliliisoqassaaq.
Misilitsinneq 
Modul F-mi peqataasoq allaaserinnilluni soraarummeerutissamik suliaqassaaq, ikinnerpaamik 10-nik amerlanerpaanillu 15-nik qupperneqartussamik (qup. ataaseq akunnequtit ilanngullugit naqinnerit 2100) taassumalu saniatigut qarasaasiatigut powerpoint show-imik 12-t miss. assitalimmik.
Allaaserisassaq peqataasup atorfeqarfigisamini ilinniarfimmi inuussutissarsiuteqarnermik sammiveqartumik pissutsinik pædagogiskiusunik aallaaveqassaaq. 
Soraarummeerutaasumik allannerup siunertarivaa peqataasoq ukuninnga periarfissinneqassammat:
· Inuussutissarsiutinut sammiveqartumik namminermi ilinniartitseriaaserisaq aallaavigalugu misissuilluni, nalilersuiitigaluni pissutsinik nalilersuineq eqqarsaatersornerlu,
· Nammineq ilinniartitsivigisami pædagogiskimik aporfiusinnaasut erhvervspædagogik-imi, didaktik-imi psykologi-milu sammineqartut isumaliutit kattullugit isumaliutinik nutaanik pilersitsisinnaanissaq 
· Nammineq ilinniartitsivigisami naliliinikkut eqqarsaatersornikkullu misilittakkat tunuliaqutaralugit ilinniartitsisutut suleriaatsinik allaaserinninneq ineriartortitsinerlu
Peqataasup atorfeqarfigisamini ilinniarfimmi naleqquttumik inuussutissarsiuteqarnermik sammiveqartumik ajornartorsiutinik imminnut aporaattunik pædagogiskiusunik aallaaveqarluni allaaserinnissinnaavoq, qulequttamut naleqquttunik paasisassanik katersuiffiussaaq, naliliinertaqarluni naggataatigullu isummat pinngortut nammineq ilinniartitsivigisamut sanilliussinikkut isumaliutinik imaqassalluni.
Imaluunniit soraarummeerutissamik allaaserisap imarisinnaavaa piffissami sivisunerusumi ilinniartitsiffiusumi pilersaarusiap pædagogiskimik, didaktiskimik psykologimillu isumaliutissartaannik  allaaserisamik. Pilersaarusiaq ilinniarfimmut naleqquttuussaaq.
Soraarummeerutissamik allaaserisaq KISII-mit ilinniartitsisumit akuerineqaqqaassaaq, peqataasoq misilitsinnissaminut innersuunneqatinneqannginnermini.
Ilanngullugu powerpoint show-imik 12-t miss. assitalimmik peqataasoq suliaqassaaq. Imaqassaarlu paasinarluartumik soraarummeerutissatut allaasereriikkap qiterisaanik, naliliivigineqarneranik, sanilliussinermillu.
Sorarummeerutissatut allaaserisaq KISII – mut nassiunneqaruni, ilanngunneqassaaq powerpointshow, taakkualu nalileeqataasussamik toqqaassapput. Nalileeqataasussaq nalinginnaasumik ullunik arfineq pingasunik periarfissinneqassaaq soraarummeerutissaq kukkunersiussallugu.
Modul F naammassineqarpat peqataasoq oqaluttariarsorluni misilitsinnermut allatsilluni nalunaarsinnaanngussaaq. Oqaluttariarsorluni misilitsinneq peqataasup suliffiani ilinniartitsiviani pissaaq.
Oqaluttariarsorluni misilitsinnermi pisussat:
· Peqataasup ileqquni[footnoteRef:1] malillugu ilinniartitsinera alapernaanneqassaaq [1:  Ileqqorisat ilinniarfiit ingerlariaasiannut tunngasuupput. Nal. akunnera ataatsimik sivisussuseqarsinnaavoq (imal. 45 min.), imal. nal. ak. marluk ullulluunniit affaa.] 

· Ilinniartitsiffimmit videoliaq naatsoq takuneqassaaq. Takussutissiaq peqataasup nammineq ilinniartitsineraneersuusinnavoq imal. inuup allap ilinniartitsineranit, pingaarnerusoq tassaavoq ilinniartitseriaatsinik takutitsinissaq. Peqataasup akisussaaffigissavaa misilitsinneq sioqqullugu videop pissarsiarinissa imal. pinngortinnissaa.
Misilitsinneq sioqqullugu peqataasup praktiklederimut nassiutissavai ilinniartitsinissaminut allaganngorlugu pilersaarutini piareersarnerminullu ilinniartitsisorpalaartumik isumaliutini.  Praktiklederip allatat videolu KISII-mi ilinniartitsisumut censorimullu nassiutissavai. Pilersaarutit taakku misilitsinnissaq ullunik arfineq pingasunik sioqqulluguttaaq nassiunneqassaaq.
· Allattariarsorluni suliaq (hovedopg.) diasshow-ilu aallaavigalugit oqaluuserinninneq.
Oqaluttariarsorluni misilitsinneq
Sungiusaasoq, KISII-mi ilinniartitsisoq censorilu misilitsittussap oqaluttariarsorluni misilitsinnerani peqataassapput. Misilitsinneq oqaloqatigiinnertut ingerlanneqartussaq peqataasup ilinniartitsinerata  eqqartuiffigineranik aallaqqaaserneqassaaq, kingorna video-mi takusat eqqartorneqarlutik naggataanilu peqataasup soraarummeerutigisatut allaaserisaa powerpointilu aallaavigalugit oqaloqatigiittoqassalluni.
Peqataasup misilitsinnermini takutissavai ilinniartitaanerup uuma tamakkiisumik anguniagaanik ilikkagaqarsimanerluni.
Oqaluttariarsorluni misilitsinneq karakteriliineq ilanngullugu minutsinik 60-nik sivisussuseqassaaq.

Oqaluttariarsorluni misilitsitsinermi naliliineq
Naliliinermi praktikvejlederi KISII-milu ilinniartitsisup naliliinerat inuup ataatsip naliliineratut naleqassaaq. Naliineq: Soraarummertarnerni ileqquusut nalinginnaasut malinneqassapput.
Soraarummeernermi immikkoortut tamaasa (soraarummeerutissamik allataq, videoliaq, ilinniarititsineq taassumunngalu pilersaarusiaq isumaliutillu) ataatsikkut naliliivigeqassapput arlaanaaluunniit naleqarnerunani. GGS najoqqutaralugu naliliisoqassaaq.

